Zemis 1:1 i Zemis 1:3-4

_ ZEMIS
Neti garosikao
Zemis fetl epovoz fieti kapot ev. Met aban

Zemis pop pi lesuz bosip ok, pi Zerusalem zei
aho potak Iesuz afiaraboz aban korav ahop ravat
hehan Zuda pim modari Iesuz homeo badae batat
hehaek mod nari kakamao metoohan parum zei
kapot betet rap rezat zei modasikaroh sat afiarab
Iesuz hom namee hehariz faravatak hehan,
Zemis paru pori boi tat het Iesuz nonoroh am
tin tovai sohopanez, ma paru afiarab modari
tin masak metohopanez homet, fieti epov menat
paruhaz meeh.

Met Iesu fiomat hasahan krismasafi 20-z zut
bon hatahan tokat pi Zuda pimeriz homet fieti

epov menah.
Aban Zemis fieti epov menah

1 Met ne Zemis, Godir darim Amip Iesu Kristoz
gog abanap ari Israel afiarab tairari arim zei
kapot betegipuh, rapat main main ravat zeisikaro
poek kaek sat hezari tin hepekez homet fieti epov
ev menomaz toh.

Honofai naft ou ravapanen tookazat
2 Nem bosir sau ravat hezari, met ari Iesuz
homeo badae batat hezaek, honofiai povor kao
ari honep honeputi ou ravohopanen, lopori hori
ravotunei, ofi am bin ravat hezei. 3-4 Met ari Godiz
homeo tin badae batat hepekez hat honofiai
povor kao ariti ou ravohopanen, bifi ravovai ari

am rez kek tat tin tovai sohopek, povoz arim hep-
ekezao tinaharam ravohopanen ari nafiodotd,
ma hodad tin navoz ari teki natotu.

God hodad tinao anohopan

> Met ni nap hodad tinavoz teki tekepuh Godin
bar mafieken, pi masakavonafiap, povoz nim
hakezavoz kaev naravoti, ofi hodadeo nanat
nefiizohopanez pi zait tat hez. ¢ Ofi ni nap pot
nat am lop houlorizarinafi het, Rotap God ne
hodadeo nanapan ma nananoti, pot homekepuh,
Godin mafieken rekot homet hakez poi ni nanan-
oti. Met aban nap lop houlorizaronafn hepanez
pop pi teptepivok zi taefi basat em tamahavoz zut
het, 78 pim hodadeo in balavi tat hepanezaek, pi
Godin mafiapanen rekot hodadeo namanott, ma
nao namaifairotu.

Monifi bonorir monifiinafiariz fietiv

9 Met arihanafi ni tairap Godiz homeo badae
batat hekezap nonair nai ahoam bon heké, povoz
ni bifi ravat, God pi nemaz korav ravat hezan
ne tin ev hez, pot homeké. 10 Met arihanafi
ni mod tairap Godiz homeo badae batat het
hamarah nonair nai ahoam bat sookezap potuz
ni homet bifi naravoti, ofi epat homeké, Ne
aban betezap ev, God nenap pi tinap hez, pot

homevai sohoz. Met zibut lul fiodat fiu ravama-
havoz zut ni fiomeké. 11 Met zibufl petev berat

mavat hezan gitap kez mafiamahan aré ravama-
hapuh lul fiodat fiu ravamahavoz zut, aban monir
zeirurumanafiari moni modaifi bapanez gogot to-
hopanepuh fiomapan.

God tin nenao etamah-fietiv

12 Met honofiai povor kao naputi ou ravapan,
ma pihorinao tapanez moreg metapanen, pihori
pov ritou metat rez kek tat tovai sohopanezap
bifi ravat hepan. Tapanen tokat God hafi tin
pohao het hepanez au hahan hez-pov pi man-
apan. 13 Met napuz loporih hori nao tapanez
zaitiv aho ravapan, povoz pi epat, “Godiho hori
epov tomaz neen nafiah,” pot hapane? Evo,
ofi God tinaharam hezaek, pi rekot hori nao
tapanez nonor bon, povoz pi aban popun hori
pov tapanez namafiotii. 14 Ofi hori tamegivoz
kapot tair hez? Met napuz loporih hori nao
tapanez homet gihov mot meamahan zait pov
aho ravamah. 15 Tamahan fiarop pim nonopuz
loporih pohao nakez, ofi berevamah-povoz zut
pim loporih hori homeamah-pov ou ravamahan
am tamah. Met pop hori povor kao am tovai
sohopanen, pim loporih hori povoharam an pap
manapanen tokat iomat hori ravapan.

16 Nem bosir sau, God horiv takaz darin
naafiotug, gano ari hometunei. 17 Met ev hama-
rah al tezat kutur manat tamahan eteamegivoz
zut, God het narah darimaz zait tamah, met
mod narah darimaz kaev ravamah bon, ofi pi

alizavonafi het non tinaorohar afiairohot dari-
maz korav ravat het tin povor kao anohot hez.

18 Met Godiho pim zaitivok hodadeo anahan dari
pim fieti rotap tinao hatevetegipuh, loporizaro
borourat pimaz homeo badae bategin, pim fiaro
garosikari ba avatahan het dari pim matut tahan
hez-mapotuz koravori ravat hez.

Darim fietiv baval haokaz modao

19 Nem bosir sau, fieti mod epov afioman hat-
evetet hodad ravei. Met mod nap fietiv hapanen
zuam hafiiv mafiotunei, ofi had gaa tat tinam
hatevetet hometahoh hazei, ma avi navotaram
modari hapanez ma tapanezavoz zuam mogao
totunei. 20 Met aban nap mogao tapan, povoz
God etepanen pim afiahan hezao baval hat pi

tin tovai nasotu. 21 Met avas fiedet tinam korav
ravat het nonos urovai sameglvoz zut, hori tairao

arim loporizaroh het arim hepekezao bahori
avatamah-potu pohao betet Godiz fieti tinao arim
loporizaroh bituz zut fiedeamahaek hatevetet,
arim herifi bat hor batat fietl rotap pov baval
hahopeken arim loporizaroh aho ravat batin ava-
tohopan.

22 Met Godiz fieti tinao hat kové nenafiinafi
hatevetehopek, povoz moregao ravohopan. O
hatevetet, arim loporizaroh bizat baval ha-
hopekezaek tin ravohopan. 23 Met nap Godiz
Neti tinao hatevetet baval nak tohopanezapuz
tairavoti zu tat haoman hodad ravepek? Met
aban nap pim herisin oreresik etet, 24 “Du tahag,
ivoh betem,” pot hat du povoz zuam unun
manat ivoh navet tamahavoz zut, hamoh-pop
pi Godiz fietl tinao hatevetet unun manat baval
nak hepan. 25 Met Iesuz fietiv hateveteameg-pov
honofnai nao naet, ofl tin etamahao ok. Povoz
aban tairap fietl povon hatevetet loporih bizat
homevai sohot, unun naman het rez kek tat
baval hat tohopanez pop God tin metohopanen
bifiavonafi het tovai sohopan.

26 Met aban nap, “Ne Godiz nonoroh samohop
ev,” pot hapanez pop pi tin pim gizasiz korav

naketd, ofi modarin ser mafiovai fieti horiv hao-
vai sohopan povoz pim Godiz pot hapanez pov

rotap naravotu, ofi betez tiu tiu ravat hepan

27Met dari Godiz nonoroh sovai tair tohokan God
darim Papap etehopanen tin ravohopan? Met

Naro ononameri paru nonor pap bon pori, ma
aft hapurihol abuhol fiomapanen hori hepanez
porin etet zakep tat korav ravat masak metohok.
Ma mod betez hepanezari horiv tohopanen dari
parum tohopanezat natotii, ofi bahori avatapan

hezavoz darim_hekazavoz tin korav ravat hek.
(Pot tookan God etehopanen tin ravohopan.)

2

Dari modariz zakep tat masak metook

1 Met nem bosir sau ravat hezari, darim
Amip Iesu Kristo alizavoz maupuz homeo badae
batamegiri, aban abatavonafi monir zeiruru-
manafarin etet poriz zait tat aban betezarin

etet kaev ravotunei. 2 Met ari Godiz fietiv hat-
evetehopekez hat togli manohopekez porah aban

nafiariv, nap dimir giv redeo tin tat hepanezap,
met modap dimir giv kelat hepanezati meet
hepanezap, emat lokapanen, 3 ari redeo tin tat
hepanezapun etet, “Erom ae, ev tin epeek ni
emat tout,” pot mafiepekepuh aban horitii meet
hepanez popun etet giz meu metat, “Ni ok hama-
rah sat tout,” 4 pot an tat mafiepek, povoz home
horivonaf okat arim modari baverat main main
bavatepeken tin naravotu.

> Nem bosir sau, met epat afloman hatevetei.

Godiho ev hamarah monir zeirurum bon afiarab
ahovokaro pimeri ba ou batahan hez. Met

paru pori pimaz homeo badae batat hepanez
pov an pap manat hepanen, pihar lopori manat
het pim masakavoz roketak hepanez hat God
au hakahan hez, 6 ofi kar, ari nonair nai bon
pori batiu tiu batameg. Met paru tairariho ari
bahori etamah? Ma tairariho fievok evizapanez
avat samah? Nonair nai bonorihd pot nat, ofi
monisinaf tapurih6 pot etamah. 7 Met rotap ari
Iesuz afiarab ravat pim abatao haovai samegin,
paru monisinaf tapuriho abat tin tapuvoz kaev
ravat batiu tiu batamah. (Povoz tairaiz ari monir
zeirurumanarfiariz zait tat monis bonoriz kaev
ravameg? Evo, pot tamegivoz tin bon.)

8 Met Baifietinavoz Tepatak Godiz fieti katé
ahov epat menahan hez, “Nimauz homet zakep
tat hezavoz zut, afiarab modariz homet zakep
tat tin metohoz.” Met Godiz fieti katé pov hat-
evetet baval hahopek, povoz tin ravohopan. 9 Ol
ari aban napuz kaev ravat aban modapuz tin
metepek, povoz Godiz hahan hez-pov elat ritou
tepekezaek, arim horiv aho ravat hepan.

10 Met nap Godiz fieti kateflir ah fie hahan

hezafi baval haovai fieti katé hon nar ma ah fie
hon nao elat ritou tapan, povoz feti Katefiir ah

fie hahan hez-mapoii elat hatahavoz zut ravapan.
11 Met God ah fie nao epat hahan hez, “Ari tovai
betez bogi totunei.” Met ah fie modao amun epat
hahan hez, “Modap men fiomotun.” Met ni nap
napunaf bogi nat hekepuh nim mod nap men
fiomeké, povoz Godiz fieti katefiir ah fie hahan
hez-mapoii elat ritou hatefi, pot ravapan.

12-13 Met tokat God dari fievok evizapanez po-
rah, petev ev hamarah het arim modariz zakep

tat masak namet emameg-pori, Godiho haf ari-
maz zakep naetotli, ofi ari modariz zakep tat
masak metameg-pori Godiho hafi arimaz zakep
tat masak etat hepanen tinam hepek. Pot pi ha-
han hez, povoz tin hepekez hat ev hamarah home
tinavonafi het arim modariz zakep tat masak
metohopekez pim fieti tin afiah-pov baval haovai
sohozei. Tohopeken God fievok evizapanepuh,
darizakep etapanez hahan hez-povoho han horiv
etapanez pov ritou metapanen ari tin hepek.

Godiz homet tookazao honeo hepan

14 Nem bosir sau, met aban nap pim giz nenasi-
nafl epat hapan, “Ne Godiz homeo badae batat
hezap ev.” Met pot pi hat pim modari namefiiz
tapan, ma gog tin nao nat hepan, povoz pim
Godiz pot hapanezao rotap ravapane? Evo, ro-
tap naravoti, povoz pim Godiz hapanez povoho
rekot Godizap pi banavatotii. 15 Met nim naner
bos ma teter sau nap gipizor dimir giv bon hep-
anepuh, 16 ni mefiizeké hat nihaz emapanen epat
mafieké, “Ni nimauz zeimakeh maot sat itifiad
mafarat fiarohot tinam hez.” Pot mafekepuh za-
kep tat gipiz ma dimir giv naman teken, pot piin
mafiekez pov tin ravapane? Evo, tin naravoti.
17 Met povoz zut ni giz nenasinafi, “Ne Godiz
homeo badae batat hezap ev,” pot hat modari tin
namet tooken, God niin etehopanen nim hakez
pov, aban nap emiv bon tamahan fiomamahavoz
zut ravat hepan.

18 Met fieti menoh-epovoz ni nap hatevetet
epat haké, “Evo, met nari Iesuz homeo badae
batat hez, ofi mod nari tin tovai sohopanezavoz

homeamah.” Met ni pot hakezapun ne hafiiv niin
epat nafiom, Met paru tairari, “Dei lesuz homeo
badae batat hez,” pot hat parum modari tin
namet hez-poriz, “Rotap paru Iesuz homeo badae
batat hezari ok,” pot parumaz rekot haoma? Ma
tair tat paru modari tin namet hezaek, parum
hamah-pov barotap batom? Evo, ne rekot baro-
tap navatotu. Ofi ne Iesuz homeo badae batamo-
hoek, nem modari tin metamohon paru nem pot
metamohovon etet rekot nemaz, “Rotap pi Iesuz
homeo badae batat hezap ok,” pot hapan. 19 Met
ni, “Rotap God aho nenap hakez,” hamefii? Pov
tin ok, ofi paru pituhol amun, “God modari ritou
metat ahop hez,” pot hamahaek paru tin tovai
samaha? Evo, pot bon, ofi God ah6 popuz homet
fiaihet tat paru dei dei tamah. 20 Met ni kutap,
Neti tairao nafiloman nim, “Ne Godiz homeo badae
batat hezap ev,” pot hat nim modari tin namet
hezaek, nim hamefi-pov betezao ravat hez, pot ni
hodad raveké?

21 Met fieti garos menohovoz epov nafioman
hatevetet hodad raveké. Met darim mimip
Abraam tair tahan God etehan pi tinap ravah?
Met Godih0 Abraamin pim rop Aisak barefi ela-
panez mafiahan pi fieo baval hat pim rop hel
arusik bizat en kaizasinaf baref elapanez tahaek
pi Godiz etafiik tinap ravah. 22 Met fieti epovoz
kapotaz hodad raveg, ma narav? Met Abraam
Godiz homeo badae batah-pov, met Godiho piin
mafiahat tah-pov honeo ravahan pim, “Ne Godiz
homeo badae batat hezap ev,” pot haohavoz
rotapuv ou ravah. 23 Met Godiz Baifietinavoz
Tepatak mamog Abraamiz fietiv epat menahan

hez, Abraam pi Godiz homeo badae batat hehan
God pimaz epat hah, “Pi aban tin tamahap ok,”
pot menahan hez. Met afiarab modari pimaz
pot haoh, “Abraam pi Godiz fiod pimaup ravat
hez.” 24 Povoz Abraamiz pot tahavoz homet epat
hodad ravei. Aban nap betezam, “Ne Godiz
homeo badae batat hezap ev,” pot hapanezap
Godiz etafiik pim moreg hapanez povoz tinap
naravotd, ofi tairap pimaz tin homeo badae batat
pim hahan hezat baval hat tovai sohopanezap
pim etafiik tinap, pot ravat hepan.

25 Met mod naputi zut tat epat amun haom.
Met afi napuz abatao Reap pop pi abanarinan
betez bogi toohap ok, met narah Zuda aban
nafariv kilam Kenan zeisin etevai sohot afi popuz
zeimakeh lokahan ba iz batahan hehan, kutur
ravahan non mod pataoroti meehan tinam sah,
povoz God pim tah-povon etet, “Afi tin tama-
hap ok,” pot hah. 26 Met napuz emiv bon
tamahan pim heris fiomamah, povoz zut nap
Godiz homeo badae batat hepanepuh pim tin
tohopanez nafi honeo ou narav tapanen pim
Godiz homeo badae batat hepanez pov, emiv bon
tamahan fiomamahavoz zut ravat hepan.

3

Darim gizariik tafiafiiz korav tin hek
1 Nem bosir sau, met arihanafi honep honep
bal haz rouvat Godiz fietiv afiarabon mafiohopan.
Met dei pim fieti pov mafiamegit God et ba emeet
hezaek, piuho fievok evizapanezarah dari afiarab
maporin etet an etapanepuh dei pim gog pot

tamegiriti hori tairao hepanezavoz hafiv ahoam
etapan. Povoz ari mapori gog pov tohopekez
hometunei.

2 Met dari afiarab hori povor kao tovai fieti
horifi haovai sameg, ofi aban tairap pim gizasiz
tin korav het fieti horiv nak hepanez pop, rotap
pi aban tinap ok het pim hepanezavoz tin korav
ravat hepan. 3 Met aban nap bol os napuh
helat nonoroh tin sapan hat, os popuz agolasik
ain goe nas birep bamanahan hez-pos bizat beri
hamahan, osip hatevetet aban popuz zaitivok
beri hamahati samah. 4 Ma sip ahomakez amun
tamahavoz homei. Met teptepiv uramahan sip-
imak iv havevok basat em tamahan pomakez
aban koravop kohat hezaek, pi pei goe irih hezas
bahavoe tamahan sip ahomak havoe tat pim
homet bavatamah-povoti samah. 5 Povoz zut
darim gizafiik tafiafi goefi hez, ofi hori nao hame-
gin hori pov zuam aho ravamabh.

Met utar napel tamahan aban nap itifiad bat
samahan, it fiinio el fiodat aviam fiadovai sama-
hapuh, rai rai hat fiadat aho ravat hovisir nonair
nai mapotii map bahori batamah. ¢ Met povoz
zut darim gizafik tafiaii goefl hez, ofi tafi goe
pofiinafi fietl horiv hamegin hori pov aho ravovai
samahan, it fiinio fiodat fiadamahapuh map ba-
hori batamahavoz zut, Seten darim loporizaroh
bahori etovai darim tin hekazao map bahori
avatamah.

7 Met dari afiarab anumai mapori, idehol ma
emahol ma hamalehol ma iv havevok hezari bat,
basok batamegin sok ravamah. 8 Met povoz zut

dari afiaraboho_rekot darim tafiaii basok nava-
totl, ofi hamal lam horiv hez-nap emenamahan

hori ravamegivoz zut darim tafiafiihd modari

bahori metamah. 9 Met narah God darim Pa-
papuz bifi ravat tafiafiinafi mafi mafiameg, met

mod narah zuam unun manat tafi tapufiinai
darim modari Godihd pim zutari matut tahan
hezariz fieti hori pekufi hameg. 19 Nem modari,
Godiz fieti bifiaco ma modariz fieti pekufi giz
nenafiikanafi berevat ou ravamahaek tin bon.
11 Met izoveri eramahaek, iv et peiri erapane?
12 Ma avaramedek tiompot ulofi badapane? Ma
begirih guz uloi erapane? Evo, pot bon. Met
iv havé guaivetanafiavok iv tin nakazao naholo-
tug, tairaiz ari giz tapufiinaii fieti horifiir tinafi
hameg? Evo, pov tin bon.

Hodad tinavor horivoz fietiv

13 Met ari hodad tinavonaf hez, pot home-
amegi? Povoz arim hepekezavoz homet tin korav
ravat arim herin bat hel batotunei, ofi bat hor
batat masakavonai tin tovai sohopek. 14 Met
ni nap lop horirinafi het modariz kaev ravat
mogao tat gitait ravekepuh nim heris bat hel
batat hekepuh, “Ne hodad tinavonafiap ev,” pot
haken nim fieti hakez pov moreg ravapanezao
ok. 15 Met ni nap pot tookezaek Godiho6 ni hodad
pov nananoti, ofi Setenih6 ham herisiz hodad
pov nanapanen pim gizarop baval hat ni pot
tovai sooké. 16 Met afiarab tairari parum herifi
bat hel batat mogaovor gitaitiv aho tamah, ma
afiarab modariz kaev ravat bat hor batamahaek,
parum hezao ginohan tamahan parum horivor

fiaiv ahd map ravamah. 17 Ofi dari Godiz ho-

dad tinao afiairamahaekahar sohot tair tovai so-
hok? Met dari home tinavonafi sohot modariz
kaev naravotii, ma lop masak tinarizaronafi het

mogao natoti, ma modari hapanen tinam hat-
evetet baval hahok, ma modariz zakep tat moreg
nametoti, ofi fieti tin rotapufiiharam mafiovai tin
metovai sohok. 18 Met adasik bitli fiedeamegin
gipiz berevat ahd ravamah, povoz zut dari
modari masak metovai mogao tapanezari fie bar
masakao mafiat basok batovai sookan, darim
loporizaroh masak tin rotap hekazao berevat aho
ravohopan.

4

Horiv tamegivoz kapot ev

1 Met ari nae nap ser hameg, ma nae nap
menameg-povoz kapot tair? Met nonair nai heri-
sizatuz zait horiv arim loporizaroh aho ravama-
hapuh zait tinao ritou metamahan, ari mogao
tat zuam ser hameg, ma nae nap menameg.
2 Met ni nap naiz etet zait tat nim bekez pap
tamefi, ma nim modap mod nai bat hezan, ni
etet zait tat nanapanez mafhamefin bagiz gut
tamahan, ni nag tat ser mafiameifiin poekanarn
ari nae nap menamegin fiai ahov ou ravamabh.
Met ari nai bon het Godin mafi namai tamegiek
naan tamah. 3 Ma ari nari God nai anapanez
mafiamegin bonaiz pi naan tamah? Met ari giz
nenafiinaii God pei poi anapanez mafiameg, ofi
arimauz zaitivok am sohopekez homet moreg
hameg, povoz God naan tamah. 4 Met arim
tamegivoz tairavoti zut tat afiom? Met afi nap pi

modapuz abup givogi bamahavoz zut, ari Godiz
afiarab haravat hezaek maot hori tameg. Met
paru tairari ham herisiz nonair naiz zaitivok
tovai sohot pim non tinaord beteamah-porin God
etemahan pim kapotak bonori ravamahavoz ari
hodad nata? > Met Baifietinavoz Tepatak epat
menahan hez, God pim Pul Tinap dari anahan
hezaek, dari Goditihar ravat het mafovai sookaz
Pul Tinap zait tat hez. Met fietl pov upai betez
menahan hez, pot ari homeamegi? Evo, upai na-
men. 5 Ofi rotap God dari horiv natotuz masakao
ahoam anat efiizat hez. Met Baifietinavoz Tepatak
feti mod nao epat amun menahan hez,

Met nap pimauz abatao bat hel batat hepanezap
God pi kos rez manapan, ofi nap pimauz
abatao bat hel navat hepanezap God rekot
mefizat masakao manohopan.  Sindaun
3:34

7 Met fieti ev menoh-epovoz tinam hatevetet

Godiz irih ravat tin hepeken pi arim ahop ravat

hepan. Tapanen Seten hori nao tepekez moreg

etohopanen kos rez manat, “Ni pataek sa,” pot
mafiohopeken pi zei anat sohopan. 8 Tapanen ari

Godiz nakoe sa ravat pimaz homevai sohopeken,

pi amun arim nakoe hepan. Met darim marafi

ivov beteamegin tin ravamahavoz zut arim hori
tameg-pofi, ma arim lop houlorizaronafi hez-poni

betet hodad tinavonafiari ravat sohozei. ° Met
petev arim hori tamegivoz bifi ravat hezari, hori

potii betet ari iomamahapuz ifiir zakep tamegivoz
zut, arim horivoz homet ifiir zakep tovai, 10 “Dei
aban horiri ev,” pot hat Godiz irih emat hepeken,
pimaot ari bat hel avatat efiizohopan.

Darim modariz fie horiv nakaotii

11 Met nem bosir sau, arim modari an tat fieti
peku pekii haotunei. Met arim modari an tat
Neti pofi hahopekezari, darim modariz zakep
tookaz fieti katé God hahan hez-pov elat ritou
tepekezaek, fieti katé pov betezao hahan hez,
pot homepekezat ravapanen, ari Godiz fieti poii
baval nak hepekezari ravat hepek. 12 Met God
pimauho feti katefiir ah fiefi hahan hez, povoz
tokat pimauho¢ fievok evizat dari afiarab honep
honepuz het tookazafi ba ou batat, an etat pi-
mauho ba everat nari kakamavok bizapan. Met

ari Godiz zut ravat arimauh0 arim modari an tat
parumaz fieti horifi hamegivoz tin bon.

Tokat berevapazavoz dari hodad nat
13 Met fieti modao ev haoman hatevetei. Met
narah ni nap pot haké, “Petev ma zeirevai ne
sat zel natak krismas honeo het gog nao to-
homapuh monis bohom.” 14 Met pot hakezapun
epat nafiom, Zeirevai berevapanezavoz ni hodad
heza? Evo, ni hodad nat. Met dari afiaraboz

hezao itoulov helat aviam het bon tamahavoz
zut hezaek, dari ev hamarah pohao nakez, ofi

aviam het fiomameg. 15 Povoz ari nap, “Ne potar
pot tom,” pot haotunei, ofi ari tinam homet epat
hahozei, “Met God darim Papapuho hapan, povoz
rekot dari ev biriri het gog potar kat tohok.” 16 Ofi
ari pot nak tamegipuh, arimauz abatafi bat hel
batat arimauz tohopekezat hamegiek, hori ahov
ou ravamah. 17 Met ni nap het tin nao tekez
homekepuh tin pov teké, povoz tin ravapan, oii
ni tin pov nat heké, povoz niiti horiv am hepan.

Monir zeirurumanafariz fietiv _ _
1 Met ari monir zeirurumanafiari hatevetei.
Rotap hori povor kao ariti kakamavonaii ou rava-

panez tah, povoz arimauz zakep tat fiaihetivonafi

ifi hahot hezei. 2 Met arim monir zeirurum bat
hezati zafi tovai samah, ma arim dimir giv tinatu

ahoam biamegin hezaek, tibihol men elamah.
3 Met God fievok evizat dari an etapanezao totoi
ravamabh, ofl ari kut tat het arim monifnir nonair
naiti am batogi manohot hez. Hatevetei, golivor
silvao batogii manameg-poil girgir reamahaek,
girgir reet hez-pofiihd arim hepekez horiv ba
ou batapanen itifiadek ari fiadat hori ravepek.
4 Met paru arim gogot tamahari moreg metat
parum zumao ari naman tamegin, pori honofai
tat hezan God mod mapori ritou metat hez-pop
parum ifi hamah-povon hatevetet hodad ravat
hakezag etei. 56 Ma paru aban tinari ari hafiiv
etapanez nonor bon pori, ari hori metat fievok
biameg, ma nari menameg. Rotap, met bolohol
gipiz manamegin halefiai tamahavoz zut ari ev

hamarah het arim zaitivok sohot arimauz herifiik
tin metat gipiz muzetli novai dimir giv tinatu

tohot ari bifi ravat hez. Of bolohol halefai
tamahan uramegivoz zut God tokat hafiv etat

kakamao anat bahori avatapan.

Darim Amip erapanez etevai sook

7 Nem bosir sau ravat hezari hatevetei. Met
dari bitli adasik fiedeamegin hezan utar pelama-

han fiekefi berevamahan nonos urovai sohot
tokat gipiz tinatl rapat utap tapanen bat dari

nookaz hat het etevai samegivoz zut darim Amip

tokat maot erapanez arifiai bizat het etehot hezei.
8 Rotap pi darim Amip maot erapanezao totoi
ravah, povoz pim fietiv arim loporizaroh bizat

badae batohot kez tat tovai sohozei. 9 Nem bosir
sau, pi totoi erat dari fievok evizapanez tahaek,

gan0 pi han horiv etapan hezavoz ari nae nari
feti horiv haotunei.

10-11 Nem bosir sau, met batam propet abanari
het toohavoz homei. Met pori darim Amipuz

abatavonafi fietiv haohan afiarab_modarih¢ ba-
hori metooh. Toohan paru hafiiv namet, ofi

paru am tinam sooh-poriz epat hameg, “Met

modariz bahori metoohan rez kek tat tinam tovai
emoohari petev bifi ravat hez.” Pot parumaz

hameg. Met parum pot tovai emooh-povoz zut ari
hodadevonafi tinam het taput tovai sohozei. Met
aban nap pim abatao Zop popuz het tovai sooh-
Netiv ari hat haveteg. Met honofiai povor kao piiti
ou ravoohan pi am rez kek tat tovai emoohan,
God etet masak metat maot batin mavatah-pov
ari hodad. Met rotap God pi masakavonan zakep
tat tin etamah, pot haok.

Dari fieti rotapuv haokaz fietiv

12 Nem bosir sau, fieti ah0 nao afiloman hat-
evetei. Met ni nap modarin fieti nao mafat
paru nim feti pov barotap batapanez homet
epat haotun, “Godiz taevavok rotapuvoam ne
ev arin afiamoh.” Ma, “Tuarih ne rotapuvoam
ev hamoh,” pot haotun. Povoz gand ni ev

menohovoz zut nao haken God hai horiv neta-
pan hezavoz ni nao tekez homeké, povoz nim

modarin, “Ne rotap tomazao ev hamoh,” pot

mafl, ma ni nao natotuz, povoz parun, “Evo, ne
natotii,” pot mafeké.

Mafi haovai sookaz fietiv

13 Met ni nap niiti honofiai nao ou ravapa-
nen, honofiai povoz homet mafi hahoz. Ma
ni mod nap ni tin hekez nao niiti ou ravapan,
povoz Godiz bifi ravat pim abatavonaii daan
haovai sohoz. 14 Met ni nap lamao teké, povoz
afiarab Iesuz togutaz koravoriz asiv meeken sat
mafiapanen emapanepuh, Iesuz abatao haovai

ueriv nim herigsik ur neelat God batin navata-
panez mafiap. 15> Met paru Godiz tin homeo badae

batat mafiapan, povoz God ni batin navatapan.
Ma ni hori navonafi heké, povoz pi pov baolat
betepan. 16 Povoz arim hori tepekezavoz ba iz
batotunei, ofi nae nap mafiohozei. Tat nae nap
mefiizat Godin tin hepekez mafi mafiohopeken
lamao bepekezarah batin avatohopan. Met aban
nap Godinafi tin opepeam sohopanez pop man
haovai sohopanen pim hahopanez pov kez ravat
hepanen God hatevetet mefizohopan. 17 Met
batam Godiz propet aban nap Elaiza pi darim
zut aban nenap het utar napelotuz Godin ahoam

mafi mafioohan hatevetet hahan krismasan 3 met
modavoz fionihol 6 utar napel het git kezao ravat

heh. 18 Tahan maot utar pelapanez Godin man
mafiahan utar pelahan avafiik gipiz maot tin tah.

Darim modap bat em batakazat ev
19-20 Nem bosir sau, arihanafi nap fieti rota-
puv baval hat tovai sohopanezaek, maot kos rez
manat non horioroh sohopanen ni tin sookeza-
puho, Pi horiek sapan hez, pot homet maot Godiz

Netiv mafiat non tinaoroti mafiaireken maot so-
hopanezaek, God pim hori tohopanez pofi baol

betepanen pi horiek nasotii, ofi Godizap ravat
hepanez maot bavateké.
(Zemisiz fietiv menahat nen ev.)

